
POLISI PERLINDUNGAN PEMBERI MAKLUMAT (WHISTLEBLOWING)
PERBADANAN TABUNG PENDIDIKAN TINGGI NASIONAL

Perbadanan Tabung Pendidikan Tinggi Nasional (PTPTN) komited untuk
membudayakan integriti, ketelusan, kesaksamaan dan kebertanggungjawaban
dalam setiap urusan rasminya. Sehubungan itu, PTPTN melaksanakan Polisi
Perlindungan Pemberi Maklumat (Whistleblowing) sebagai mekanisme bagi
membolehkan  pendedahan mengenai salah laku dibuat secara
bertanggungjawab, selamat dan sulit.

PTPTN komited untuk:

(a) Menggalakkan warga PTPTN, orang awam, pihak berkepentingan dan
penjawat awam bukan warga PTPTN untuk membuat pendedahan mengenai
sebarang salah laku berkaitan urusan rasmi PTPTN.

(b) Menyediakan mekanisme bagi pendedahan salah laku termasuk rasuah atau
penipuan, kesalahan jenayah, salah guna wang atau harta PTPTN, kesalahan
tatatertib, kegagalan tadbir urus, ketirisan kewangan, pembaziran serta
ketidakpatuhan terhadap undang-undang dan peraturan yang berkuat kuasa.

(c) Memastikan setiap pendedahan dibuat dengan niat baik dan berasaskan
alasan yang munasabah mengenai sesuatu salah laku yang dijangka berlaku,
sedang berlaku atau telah berlaku.

(d) Mengendalikan setiap pendedahan secara sulit, adil dan profesional serta
mengawal akses kepada maklumat berdasarkan prinsip “perlu tahu” bagi
melindungi kepentingan pihak yang terlibat.

(e) Melindungi identiti Pemberi Maklumat serta memberikan perlindungan
daripada sebarang gangguan atau tindakan balas akibat pendedahan yang
dibuat dengan niat baik, berasaskan alasan yang munasabah dan mengikut
Polisi ini.

(f) Memastikan setiap pendedahan dinilai dan diuruskan secara sewajarnya
berdasarkan fakta dan keadaan, termasuk melalui siasatan, tindakan
pentadbiran atau tatatertib serta rujukan kepada pihak berkuasa berkaitan
apabila perlu.

(g) Tidak memberikan perlindungan kepada pendedahan yang dibuat tanpa niat
baik atau tanpa alasan yang munasabah s dengan peruntukan Polisi ini.

